


NOVOSTI

Pred nama je uskoro kraj 2022. godine. Većina nas 
tada sumira i analizira uspjehe koji su se desili u 
prethodnoj i planira nove za predstojeću godinu. 
Ipak, Fondacija Hastor i na samom kraju tekuće 
godine nastavlja provoditi brojne aktivnosti. Jedna 
od njih koja je posebno dragocjena i važna je i 
potpisivanje ugovora o stipendiranju s učenicima 
stipendistima Fondacije koje je izvršeno u 
mjesecu oktobru. Tim činom Fondacija Hastor 
potvrđuje staru narodnu izreku koja kaže kako 
dobar početak čini dobar kraj, a koji drugi kraj 
može biti ljepši od obnavljanja ugovora sa starim i 
dodjeljivanje prvih ugovora novim stipendistima. 

S druge strane, kraj školske godine za neke 
stipendiste znači kraj formalne veze s Fondacijom 
Hastor zbog okončanja njihovog školovanja. No, 
većina naših stipendista i dalje nastoji održati 
dugogodišnju nit koja ih je snažno vezala za 
Fondaciju Hastor te njihov afirmativan rad ne prestaje 
okončanjem statusa stipendiste. Takva praksa je 
pokazatelj da se neke uspomene i ljudi ugnijezde u 
naša srca zauvijek, to onda postaje neraskidiva veza 
koja se godinama čuva i njeguje – baš ovakvu vezu 
Fondacija Hastor iz godine u godinu nastoji graditi 
sa svojim stipendistima.

Pored svega navedenog, naša Fondacija je jedna 
od rijetkih koja stipendira učenike i studente iz cijele 
Bosne i Hercegovine kroz svih dvanaest mjeseci 
u godini, stoga je potpisivanje ugovora za učenike 
osnovnih i srednjih škola bio dugotrajan proces 
koji je podrazumijevao odlazak u mnoge gradove i 
mjesta u našoj domovini. 

Potpisani ugovori o stipendiranju s učenicima stipendistima  
za školsku 2022/2023. godinu

Pripremila: Amina Abaspahić1

S ponosom možemo kazati da stipendiju Fondacije 
Hastor primaju učenici i studenti iz čak 135 općina i 
gradova Bosne i Hercegovine. Svi ovi gradovi imaju 
svoje predstavnike, marljive učenike koji će u narednoj 
godini biti ponosni stipendisti Fondacije Hastor.   

Potpisivanjem ugovora o stipendiranju stipendisti 
se obavezuju da će biti marljivi i uzorni učenici te da 
će svakodnevno nastojati razvijati empatiju prema 
drugim ljudima u svome okruženju. Na taj način svi oni 
već u ranom dobu nauče važnost pomaganja onima 
koji tu pomoć trebaju, a to je jedan od najvažnijih 
ciljeva Fondacije Hastor. Također, učenici stipendisti 
bit će u prilici svoje volonterske sate kvalitetno 
provoditi sa svojim mentorima razgovarajući o brojnim 
temama koje su aktuelne i važne za današnjicu. Dakle, 
svakom učeniku bit će dodijeljen mentor koji će mu 
biti podrška tokom aktivnosti u Fondaciji Hastor, ali i 
tokom školovanja. Na taj način Fondacija Hastor je 
napravila ciklični krug u kojem svako može doprinositi 
svakoj jedinki ponaosob i tako demonstrirati i jačati 
filantropsku ideju naše Fondacije.

Neosporna je činjenica da su nekadašnji stipendisti 
Fondacije Hastor, koji su istu krasili od njenog 
osnivanja 2006. godine, danas uspješni mladi ljudi 
koji svojim angažmanom nastavljaju doprinositi 
društvu. Kroz potpisane ugovore i filantropsku ideju 
Fondacija nastavlja živjeti svoju temeljnu zadaću – da 
obrazovanje bude izbor pobjednika. Nadamo se da će 
trenutni stipendisti Fondacije Hastor također nastaviti 
doprinositi na tom polju te da će u jednakoj mjeri 
biti uspješni kao brojni dosadašnji mladi ljudi koje je 
iznjedrila Fondacija, a koji su nastavili biti naš ponos 
tokom 16 godina postojanja i razvoja.

Uvijek sam željela razumjeti kako funkcioniše 
svemir, sav prostorno-vremenski kontinuum 
oko mene, međutim, nekad na kraju svog 
srednjoškolskog obrazovanja, shvatila sam da 
je jednom čovjeku nemoguće da razumije cijeli 
svemir. Odlučila sam se fokusirati na jedan 
„mikro-univerzum“ – na ono što zovemo samim 
čovjekom – ljudskim bićem.

Razumijevat ću ljudski organizam na jedan naučni 
način, a svoju odgovornost i volju za radom moći 

ću podijeliti sa svijetom i tako će svi imati koristi od 
toga, a ne samo ja.

Volontiranje ne poznaje starosnu granicu, status (ne)zaposlenosti, spol, akademski stepen i sl. Motivacija za 
volontiranje nalazi se u samim volonterima. Volontirati se može u različitim 

oblastima koje nisu isključivo vezane za vlastitu struku, a volontiranje 
ponajviše doprinosi samom volonteru u vidu ličnog rasta, razvoja 

širokog spektra vještina te aktivnog učešća u društvu. Jedini 
preduslov za volontiranje je dobra volja. Fondacija Hastor 

može se pohvaliti marljivim, ambicioznim i uspješnim 
stipendistima koji ostvaruju zapažene rezultate na polju 
obrazovanja i nauke. Tim Fondacije čine mladi volonteri 
koji doprinose njenom radu, unapređujući ga svojim 

znanjem i vještinama. Upravo takve vrijednosti i predanost 
volonterskom angažmanu u okviru Fondacije Hastor iz 
mjeseca u mjesec stipendistima donose titulu Stipendiste 
mjeseca. U nastavku čitajte o Ilhani Tinjak, stipendistici koja 
je tu titulu odnijela ovaj mjesec.

Rođena je i odrasla u Sarajevu, gdje pohađa četvrtu godinu 
Medicinskog fakulteta Univerziteta u Sarajevu. Alumna 
je Prve bošnjačke gimnazije koju je završila kao ponos 
generacije. Također, ističe i da je s istim priznanjem završila 
i Osnovnu muzičku školu „Mladen Pozajić” na Odsjeku 
za klavir. Iako često možemo čuti priče o ljekarima koji 
oduvijek znaju da će medicina biti njihov poziv, Ilhanina 
priča nije počela tako. Tokom školovanja pokazivala je 
sklonost prirodnim naukama, naročito fizici. Kaže kako 
je počela studirati medicinu skoro pa slučajno. 

Ilhana Tinjak

Kaže kako je tokom čitavog školovanja vrijedno 
radila, učila i trudila se dati najbolje od sebe. Tako 
je shvatila da je za nju medicina idealno zanimanje.

Njena aktivistička priča odvija se i teče kroz nekoliko 
organizacija i društava. Već spomenutu ljubav prema fizici 

pojačala je interesovanjem za astrofiziku i astronomiju učlanivši se u 
Astronomsko društvo „Orion”.



Project proposal

Kao član Astronomskog društva, učestvovala sam 
u nizu događaja: bili smo redovni učesnici „Noći 
istraživača“ u Sarajevu, gdje smo sve zaljubljenike 
u nauku upoznavali s osnovama astronomije. 
Učestvovala sam i u internacionalnoj potrazi za 
asteroidima – zanimljiv događaj u kojem se učesnici 
edukuju za upotrebu programa „Astrometrica“ na 
osnovu kojeg mi bilježimo i otkrivamo asteroide. 
Bila sam i predavač na polju biologije. Dječici 
koja su pohađala školu predočavali smo na što 
zanimljivije načine nauku biologije – mikroskopirali 
smo, izolovali DNK i pravili modele ćelija.

S obzirom na to da su pozorište i film vrlo dragi 
mom srcu, festivali koje sam navela bili su zapravo 
potpuni odmor, uz istovremeni doprinos zajednici. 
Značaj ovih vidova umjetnosti nikad ne smije da 
se umanji ni na koji način jer postojanje ljudskog 
društva čine ljepšim

GASOC je neprofitna organizacija koja je izvor 
informacija za uključivanje zdravstvenih radnika u 
tzv. globalnu hirurgiju. S obzirom na to da je jedan 
od mojih snova biti dio priče „Doktori bez granica“, 
uvijek se veselim svim događajima koje GASOC 
organizuje.

STIPENDISTICA MJESECA

U volonterske aktivnosti ubraja i ljetne posjete Domu 
za nezbrinutu djecu Bjelave. Ipak, kako kaže, to nije 
bilo volontiranje već ljubav prema drugom. Volontirala 
je i na Sarajevo Film Festivalu, a 2019. godine i na 
Juventafestu – pozorišnom festivalu za mlade. 

Učestvovala je na Studentskom kongresu o 
karcinomu 2020. koju je organizovalo Hrvatsko 
društvo kemijskih inžinjera i tehnologa i Studentska 
sekcija HDKi. Navedenom se pridodaje i  učešće na 
„Race for the cure“ koje posebno ističe. GASOC (Global 
Anaesthesia, Surgery & Obstetric Collaboration) je 
društvo sa sjedištem u Londonu i organizacija koju 
aktivno prati. Godine 2021. učestvovala je na njihovoj 
Konferenciji 2021: Priča o globalnoj hirurgiji te ističe 
kako trenutno s nestrpljenjem iščekuje i ovogodišnju 
konferenciju. 

Ilhanine uspjehe i dostignuća potvrđuje i podatak 
da je tokom treće godine studija bila izabrana za 
studenta demonstratora na Katedri za histologiju 
i embriologiju. Na osnovu tog angažmana, u okviru 
Peer2Peer projekta kojeg je organizovalo Udruženje 
BoHeMSA, držala je online predavanje za studente 
druge godine koji su polagali spomenuti predmet, 
kako bi im, kao student studentu, objasnila osnove za 
praktični ispit iz histologije. 

Fondacija Hastor je prije dvije godine postala izuzetno 
važan dio njene životne i volonterske priče. 

Već drugu godinu je članica BoHeMSA – Udruženja 
studenata medicine u Bosni i Hercegovini. 



U okviru deset sati u mjesecu, koje kao 
stipendisti provodimo volontirajući, nastavila 
sam raditi na onome što je najvažnije za čovjeka 
kao socijalno biće: pomagati i davati doprinos 
društvu u kojem živim. Prvobitno sam pet sati 
mjesečno volontirala sa srednjoškolcima. Bilo 
je katarzično pričati o raznolikim temama s 
učenicima. Poseban je osjećaj znati da, uprkos 
svim obavezama, čovjek sjedi i priprema neku 
temu koja može na različite načine djelovati na 
osobe koje su s druge strane. Nikad se ne zna 
kakav trag to može ostaviti na učenike. Možda 
neće nikakav, ali samo postojanje mogućnosti 
da će neko proširiti svoje znanje, biti inspirisan 
za nešto novo ili možda biti potaknut na 
djelovanje dovoljno je veliko da u potpunosti 
ispuni čovjekovo srce. Zahvalna sam Fondaciji 
na takvoj mogućnosti.

Sama spoznaja da je čovjek dio priče koja je veća 
od njega samog, projekta, organizacije, koja nastoji 
otvoriti puteve djeci i mladim ljudima, u meni stvara 
nevjerovatno veliki ponos i sreću.

Nekada davno, fizičar Richard Feynman je rekao da 
smo svi mi, zapravo, samo čestice u beskonačnom 
univerzumu. Ja kažem da, kao čestice, malo 
možemo uraditi u mjerilima beskonačnog, no 
svaka naša misao, svaki korak naprijed, svaka 
naša težnja i želja da unaprijedimo i sebe i svijet 
oko nas jeste ono što u našim mjerilima mijenja 
cijeli naš svijet. Nemojmo odustajati od važnosti 
lijepe riječi i lijepih djela u svakodnevnom životu, 
potrage za znanjem i radoznalosti, empatije, 
ljubavi i nauke jer to je ono što će nas sve spasiti. 

STIPENDISTICA MJESECA

Pripremio: Alek Isaković4

Fondacije Hastor Ilhani želi da nastavi koristiti svoju 
svestranost, znanje i aktivistički duh u svemu čime 
se u budućnosti bude bavila te da svima nama 
temeljna misija bude pomaganje drugima baš kao 
što je to njoj!

Trenutno volontira u Fondaciji u administracijskom 
timu. Naglašava koliko je i u ovim aktivnostima 
zahvalna Fondaciji za divne ljude koje je upoznala 
i način na koji joj Fondacija, putem uobičajenih 
administracijskih poslova, zapravo omogućuje da se 
usavršava i stiče nove vještine.

Pored volontiranja ističe da od posebnog značaja 
smatra činjenicu da je dio nečeg lijepog, humanog 
i korisnog. 

Za kraj šalje poruku svim čitaocima Newsletter-a 
Fondacije Hastor:



Aleksandra Đukić

Rubrika aktivnih mladih prostor je kroz koji 
svaki mjesec predstavljamo najvrednije 
stipendiste naše Fondacije. To su oni 
koji iz dana u dan nastoje svoje vrijeme 
i energiju uložiti u više ciljeve te na taj 
način poboljšati sebe, ali i svoje društvo. 
Onako kako je RAM (radna memorija) dio 
računara bez kojeg se njegov rad ne može 
ni zamisliti, tako su naši stipendisti, koji, 
pored volonterskog aktivizma u sklopu 
Fondacije, izuzetno marljivo rade i u svojim 
lokalnim zajednicama i time na najbolji 
mogući način predstavljaju Fondaciju 
Hastor i njenu misiju, dio bez kojeg naš 
rad zasigurno ne bi bio isti. RAM je rubrika 
posvećena onima koji svakodnevno 
aktivno rade na tome da poboljšaju svoje 
društvo i unaprijede sebe, stoga nam je 
zadovoljstvo svakog mjeseca govoriti 
o nekome od njih, a ovoga puta ta čast 
pripala je Aleksandri Đukić.

Aleksandra Đukić dolazi iz malog 
mjesta Lopare koje se nalazi na tromeđi 
između Brčkog, Bijeljine i Tuzle. Studira 
na Odsjeku za žurnalistiku na Filozofskom 
fakultetu Univerziteta u Tuzli i trenutno pohađa 
četvrtu godinu studija. Stipendistica Fondacije 
Hastor je od februara 2021. godine. Kroz svoje 
dosadašnje aktivnosti Aleksandra se pokazala kao 
marljiva i izuzetno aktivna članica društva i mnogo 
svoga slobodnog vremena posvećuje neformalnom 
obrazovanju. Ima zvanje republičkog odbojkaškog 
sudije i često sudi na odbojkaškim utakmicama koje 
su joj, kako ističe, u mnogome pomogle da izgradi 
samopouzdanje. Sebe smatra osobom s izraženim 
komunikacijskim sposobnostima, voli da uči nove 
stvari, istražuje mnoge oblasti jer je po prirodi jako 
znatiželjna.

Određeni vremenski period volontirala je u vrtiću 
u Loparama odakle nosi iskustvo u radu s djecom 
koje i nije toliko povezano s njenom budućom 
profesijom, ali naša stipendistica smatra da svako 
volontiranje nosi sebi svojstvenu vrijednost. U okviru 
nevladine organizacije Humanity in Action imala je 
niz aktivnosti koje su bile volonterskog karaktera. 
Prošle godine bila je učesnica njihovog programa 
„Poticanje demokratskih vrijednosti i aktivnog 
građanstva među mladima“ u okviru kojeg je imala 
brojne aktivnosti poput slanja zahtjeva za slobodan 

pristup informacijama vladinim institucijama te 
pisanja policy brief-a (pisala je policy brief na temu 
„Regulisanje govora mržnje u FBiH“). Aleksandra 
posebno ističe i intenzivan rad na grupnom projektu 
„Pozitivnije“ koji je radila s još tri djevojke. Ove je 
godine pohađala njihov internacionalni program 
pod nazivom „Sarajevo Fellowship“ koji se održavao 
online. Nekoliko sedmica slušala je predavanja nakon 
čega je zajedno s Aišom Avdić, također polaznicom 
tog programa, koja je ujedno i stipendistica Fondacije 
Hastor, kreirala projekt o kojem će više biti riječi u 
nastavku ovog teksta. 

Osim u NO Humanity in Action učesnica je i brojnih 
radionica, edukacija i seminara koji nisu bili usko 
vezani za novinarstvo, nego za politiku, korupciju, 
psihologiju i mnoge druge oblasti. Ponosno 
govori o svom učešću u kreiranju Vijeća za rodnu 
ravnopravnost na Univerzitetu u Tuzli. Prošle godine 
je s TPO fondacijom i kolegicama s fakulteta obavljala 
niz aktivnosti povodom kampanje „16 dana aktivizma 
protiv rodno zasnovanog nasilja“. Te aktivnosti su 
obuhvatale intervjuisanje članica novoosnovanog 

RAM – RUBRIKA 
AKTIVNIH MLADIH

Vijeća, pisanje članaka na temu rodno zasnovanog 
nasilja, snimanje i postprodukcija videomaterijala, 
pravljenje infografika i mnogih drugih aktivnosti. 
Aleksandra aktivno volontira u redakcijskom timu 
Fondacije Hastor što joj pomaže da stekne iskustvo 
koje joj, kako i sama kaže, koristi već sada, a posebno 
će biti važno nakon završetka fakulteta.

Radiodrama koju smo ranije spomenuli je produkt 
saradnje naše dvije stipendistice Aleksandre Đukić 
i Aiše Avdić. Ono što ih je pokrenulo da rade ovaj 
projekt jeste činjenica da je kompletan medijski fokus 
u BiH usmjeren isključivo na muškarce migrante 
i nerijetko je obojen mnogim predrasudama i 
stereotipima. Primijetile su da je gotovo nemoguće 
pronaći informacije o ženama migrantkinjama 
koje se nalaze u Bosni i Hercegovini te su odlučile 
napraviti malo istraživanje o tome. Pokušale su otići 
u jedan od migrantskih kampova, ali nisu uspjele. 
To ih nije obeshrabrilo nego su krenule razgovarati 
s osobama koje rade s migrantima i u migrantskim 
kampovima. Kada su se upoznale s mnogim 
problemima s kojima se svakodnevno susreću žene 
migrantkinje, odlučile su da kroz umjetnost zvuka 
ljudima približe surovu realnost koju žive žene 
migrantkinje koje prolaze kroz Bosnu i Hercegovinu 
na putu do država zapadne Evrope.

Volontiranje me emotivno ispunjava jer znam 
da dajem mali dio sebe koji drugima puno 
znači. Smatram da svojim aktivizmom i 
društvenim angažmanom pomažem cijelom 
bosanskohercegovačkom društvu, pokazujem da 
mi je stalo do zemlje u kojoj sam rođena i da ne 
želim da idem iz nje nego da aktivno učestvujem 
u izgradnji kvalitetnije države koja će dočekati 
neke nove generacije mladih. Volontiranje mi 
je pomoglo da postanem empatičnija prema 
drugim ljudima, da gledam ispod površine i da na 
mnoge stvari gledam kritički što će mi svakako 
biti svakodnevnica kao i većini novinara. Uočila 
sam važnost aktivnog slušanja svih koji nam nešto 
govore i promijenila perspektivu posmatranja 
svijeta uopćeno. Shvatila sam da su se moje 
komunikacijske vještine znatno poboljšale, a strah 
od javnog nastupa se značajno smanjio za šta sam 
mislila da je nemoguće. Oslobodila sam se straha 
od izlaska iz komfor zone koji mi je ranije bio velika 
prepreka. Sad mi je to čak i smiješno jer sam počela 
da se trudim da što više „bacam sebe u vatru“ i da 
se ne plašim situacija od kojih sam nekad bježala. 
Primijetila sam da lakše sklapam prijateljstva jer 
sam često bila u prilici upoznati mlade ne samo iz 
Bosne i Hercegovine nego i iz drugih zemalja.

RAM – RUBRIKA 
AKTIVNIH MLADIH

Radiodrama nosi simboličan naziv „Lejlin put“ i 
govori o ženi migrantkinji koja je došla na razgovor 
za azil. Lik Lejle je izmišljen, ali je inspirisan 
istinitim događajima i pričama koje su se 
dogodile ženama na njihovom teškom putu. Uz 
pomoć glumaca i Dramskog i dokumentarnog 
programa BH Radija 1 uspjele su kreirati 
radiodramu koja je dobila veliku medijsku 
pažnju. Upravo putem forme radiodrame htjele 
su postići određeni stepen intimnosti između 
slušatelja i glumaca te potaknuti kreativnost i 
maštu kod slušatelja kako bi sami vizualizirali 
sliku Lejle na razgovoru za azil. Radiodrama je 
premijerno puštena na BH Radiju 1 u nedjelju 25. 
septembra, a nakon promocije projekta održane 
30. septembra radiodrama se može poslušati i 
na zvaničnoj web-stranici BHRT-a. 

Upravo spomenuta i sve ostale aktivnosti 
koje su obilježile Aleksandrin život vode je do 
početne tačke volontiranja mnogih članova 
Fondacije Hastor – volontiranja u samoj 
Fondaciji. Iako je bila aktivna i prije priključenja 
Fondaciji Hastor, naša stipendistica ističe kako 
je kao stipendistica proširila dijapazone svoga 
volonterskog rada i u njemu pronašla posebnu 
inspiraciju.

Aleksandra ističe da motivaciju za volontiranje 
pronalazi u svakom novom danu dok razmišlja 
o tome da smo samo jednom na ovoj zemlji, 
da imamo jedan život i bezbroj prilika da svijet 
učinimo boljim mjestom, a da pritom ne mislimo 
samo na sebe nego i na druge ljude u našem 
okruženju kojima bi naša pomoć dobro došla. 
Poruka naše Aleksandre za ostale stipendiste 
Fondacije Hastor je da svakodnevno rade na 
sebi, na poboljšanju sebe kao ličnosti koja će 
biti pokretač pozitivnih promjena u društvu. 
Iznimno je važno da postanu osobe koje 
prepreke neće demotivisati jer će biti svjesni 
činjenice da je svaka prepreka premostiva.

A naša poruka za vas je da slijedite Aleksandrin 
primjer i da budete svjesni da je uspjeh neminovan 
za one koji se trude da poboljšaju svoju okolinu. 

Kroz volontiranje i društveni aktivizam sam 
primijetila da mladi zaista nisu toliko pasivni 
koliko često čujemo od drugih, naprotiv, pokretači 
su brojnih promjena u društvu. Mladima ne treba 
mnogo, samo im je potrebno da na svom putu 
društvenog aktivizma imaju prave ljude koji će 
im pokazati u kom smjeru da idu te da ih neko 
motiviše na pokretanje pozitivnih promjena što na 
neki način radi i sama Fondacija Hastor. Fondacija 
Hastor je aktivno uz mene više od godinu dana, a 
sve vrijeme je gledam kao na jedan vid oslonca 
koji mi je bio potreban na mom akademskom putu. 
Kada su mi se mnoga vrata zatvorila, Fondacija 
Hastor mi je otvorila vrata i pomogla, ne samo 
u finansijskom smislu nego i kroz podršku koju 
svakodnevno osjećam. Stekla sam poznanstva 
s drugim mladim ljudima koji imaju ista ili slična 
interesovanja kao i ja i upravo ta poznanstava 
smatram izuzetno značajnim i čvrsto vjerujem 
da će ostati i nakon okončanja mog formalnog 
obrazovanja. Divan je osjećaj znati da uz sebe 
imam dobre ljude iz Fondacije Hastor koji me 
ohrabruju da ostvarujem svoje snove.

RAM – RUBRIKA 
AKTIVNIH MLADIH

Pripremila: Nedžma Latić



Nakon okončanja školovanja stipendisti Fondacije 
Hastor ostaju vezani za Fondaciju kao korijen 
za svoje drvo. Takve korjenove teško je pokidati 
zbog veze koja nerijetko umije biti izuzetno čvrsta, 
neraskidiva i puna povezanosti, koja je ispunjena 
pozitivnim emocijama i predivnim sjećanjima na 
period školovanja koji je ostao iza njih. 

Nedžad Hadžiomerović

Podrška koju pruža Fondacija nije samo finansijska. To 
je, prije svega, zajednica u kojoj se cijeni obrazovanje, 
trud i radi se za dobrobit društva. Jednom kada 
postanete dio te zajednice osjećate veliko ohrabrenje 
i podsticaj na putu ostvarenja vaših ciljeva. Usput 
naučite da uvijek imate nešto što možete dati drugima, 
a to je vaše vrijeme i znanje, kaže Nedžad.

Uzbudljiva priča Nedžada Hadžiomerovića počinje 
kada upisuje Srednju veterinarsku školu u Sarajevu. 
Shvativši da ga je veterina kao profesija jako privukla, 
odlučio je da upiše Veterinarski fakultet na kome je 
danas docent. Na drugoj godini fakulteta, davne 
2006. godine kada je i nastala Fondacija Hastor, 
Nedžad postaje stipendista što je obilježilo njegove 
naredne četiri godine studija te u mnogome utjecalo 
na njegov život.

Fjodor M. Dostojevski jednom je kazao: „Čovječe, ne 
ponosi se svojom superiornošću nad životinjama, 
jer one su bez grijeha, dok ti svojom veličinom 
oskrvnjuješ zemlju”. Upravo ovim citatom Dostojevski 
je objasnio kako ljudi griješe kada se ponose time što 
su superiorniji od životinja, a životinje su na mnogo 
načina u dubljoj i boljoj vezi s prirodom i dosljednije 
poštuju njene zakone. Bivši stipendista Nedžad je 
svoju zainteresovanost usmjerio baš ka životinjama i 
izučavanju veterine koja mu je postala profesija i koja 
će obilježiti njegov život. Najbolji je primjer kako je 
ljubav prema onome što radiš nerijetko jedini pravi 
i istinski pokretač da napredujemo i nastojimo svaki 
dan biti bolji u onome čime se bavimo.

Tako bivši stipendisti Fondacije Hastor njeguju 
povezanost s Fondacijom koja je nerijetko bila njihov 
glavni oslonac i podrška u životu. Jedan od bivših 
stipendista koji se s ponosom i iznimnom radošću 
sjeća Fondacije i dana provedenih u njoj je Nedžad 
Hadžiomerović, doktor veterinarskih nauka i docent 
na Veterinarskom fakultetu Univerziteta u Sarajevu.
 

ALUMNI MJESECA

Njegova prva volontiranja su obilježena posjetama 
djeci u povratničkim naseljima u Međeđi i Vlasenici. 
Za njega su sve to bila vrijedna iskustva, neke 
jedinstvene prilike za druženje i razvijanje raznih 
kompetencija koje su mu nesumnjivo koristile u 
svakodnevnom i akademskom životu. 
Danas se Nedžad bavi naučnoistraživačkim radom. 
Uživa u radu sa studentima, prenošenju znanja i 
buđenju njihovih ambicija, baš kao što je to nekada 
njemu radila Fondacija Hastor. Nedžad čvrsto vjeruje 
da mladima treba pomoći da zavole znanje, da 
spoznaju svoje potencijale i prilike u životu. Pored 
veterinarske anatomije, koju predaje studentima, 
nastoji podržavati mlade osobe na putu ličnog i 
profesionalnog formiranja što je jedan od ključnih 
ciljeva Fondacije – da mlade usmjeri kako bi oni 
sami u budućnosti bili sposobni druge usmjeravati 
i pokazivati im put.

Sada, kada se osvrnem na svoj obrazovni put, on 
je neodvojiv od Fondacije Hastor. Koliko god sam 
sticao vrijedna znanja kroz formalno obrazovanje 
toliko mi je Fondacija kroz neformalne programe 
pružila priliku za usvajanje životnih vještina. Sve to 
ima snažan formativni karakter i pomaže u životnoj 
orijentaciji, vjeruje Nedžad.

Nedžad je do sada napisao preko trideset naučnih 
radova, od kojih je nekoliko objavljeno u najviše 
rangiranim međunarodnim časopisima. Autor je 
tri knjige i voditelj nekoliko naučnoistraživačkih 
projekata, a bio je na više studijskih posjeta zbog 
različitih istraživanja ili radi držanja gostujućih 
predavanja (Lanzhou, Barcelona, Milano, Salzburg, 
Porto, Santiago de Compostella, Samsun). Tokom 
tih posjeta Nedžad se upoznavao s novijim 
trendovima u veterinarskoj medicini i predstavljao 
je dio istraživanja koje zajedno s kolegama provodi 
na Veterinarskom fakultetu. Posebno ističe priliku 
da predaje na renomiranim konferencijama poput 
„Kongresa veterinarskih anatoma” u Cirihu.

Toplo bih preporučio svim mladima da se 
upoznaju sa širokim spektrom aktivnosti Fondacije 
Hastor, provjere gdje mogu dati svoj doprinos 
i kako volontiranje mogu utkati u svoj dnevni 
raspored. Kad se te navike usvoje u mladosti, onda 
volontiranje postaje dio životnog stila i osoba 
u svakoj situaciji traži priliku da ostavi trag u 
životima drugih. Fondacija nas uči radosti davanja 
i dostojanstvu primanja, zaključuje Nedžad.

ALUMNI MJESECA

Pripremila: Aleksandra Đukić

Rast društvenih zajednica utječe na formiranje 
njihovih stavova, standarda, a tehnološki napredak 
omogućava brži i kvalitetniji razvoj istih. Susretanje 
različitih kultura neminovno vodi do međusobnog 
preplitanja te je neophodno da se kulturne zajednice 
razumiju i razmjenjuju kulturna dobra. U tom procesu 
izuzetno je važna i dobra komunikcija pa se kao 
najučestalije pomoćno sredstvo koristi prevođenje. 
Oblici prevođenja kroz historiju su se mijenjali, od 
prvobitnog usmenog, kasnije pismenog pa sve do 
modernog doba kada imamo zastupljeno i mašinsko 
kao poseban oblik prevođenja.

Ova ideja javila se s pojavom prvih računarskih 
sistema, a na samom početku je podrazumijevala 
zamjenu riječi jednog riječima drugog jezika. Za 
ovakvu vrstu ekvivalencije potrebna je unaprijed 
postavljena baza podataka. S vremenom su se 
počele prevoditi i fraze, sintagme, a danas imamo 
upotrebu pojedinih gramatičkih struktura. Ovakvi 
poduhvati zahtijevali su ogromno znanje iz svih 
jezičkih nivoa jezika s kojeg i jezika na koji se 
prevodi te posjedovanje velikog znanja iz oblasti 
programiranja, stoga, svrha ovakvih aplikacija jeste 
da razmišlja i razumije, što je ujedno i najveći izazov, 
jer jezik je, prije svega, živa materija, a prvenstveno 
je namijenjen ljudskoj populaciji. 

Prevođenje je jako složen proces. Podrazumijeva 
znanje više jezika, a prvenstveno dobro poznavanje 
maternjeg jezika. Mašinsko prevođenje, s druge strane, 
zahtijeva viši razvoj tehnologije. Iako su jako korisni za 
prevodioca, ovakvi softveri ne mogu u potpunosti 
zamijeniti čovjeka. U službi su automatizacije lakšeg 
dijela prevođenja, a sve što zahtijeva istraživanje, 
prepoznavanje grešaka, rješavanje složenih jezičkih 
struktura za softvere je nemoguć proces. Neki od 
najpoznatijih programa za prevođenje su Google 
Translate, Yahoo Babelfish i Microsoft Bing Translator. 
Pojedini od ovih programa prepoznavaju preko stotinu 
jezika za prevođenje. Danas je također popularno 
i audio prevođenje na osnovu upotrebe ljudskog 
glasa, što je odličan alat za turiste. 

Upotrebom tehnologije i praćenjem različitih 
komunikacijskih stilova, a naročito online 
komunikacije, sve više su zastupljeni prevodioci 
kao aplikacije. Sigurno nam je do sada, u manjoj 
ili većoj mjeri, google prevoditelj bio od velike 
koristi, bilo u studentskim danima ili kao turistima 
u nekoj stranoj zemlji. Takvi prevoditelji se nazivaju 
mašinski, a takvo prevođenje naziva se mašinskim 
prevođenjem. Ono predstavlja upotrebu različitih 
softvera za prevođenje teksta ili govora s jednog 
jezika na drugi bez potrebe ljudskog djelovanja. 

Mašinsko prevođenje

ZANIMLJIVOSTI

Pripremila: Fatima Gazić

 "Jesen"

Ostaviti trag

Ne shvatih odmah
što ovim putom 

hodim
i zabludjelo
svome hodu

smisao tražih.

Ne vidjeh kompase
Što vodiše me cilju

I izgubljen lutah, 
I prazan,

Sve dok u sebi
Putokaz

Ne spoznah
I vidjeh da svrha je moja 

ostati ovdje 
I kad me ne bude više.

Posijah sjeme
I zapisan ostah. 

U radosti i smijehu
Tuđem

Smisao svoga hoda
Vidjeh. 

Na kraju puta
Siguran bijah

Da ovdje dođoh
Samo da dobra 
Ostavim trag.

Almina Šabanović-Kokot

